
सिविल अस्पताल में शनिवार दोपहर 
उस समय अफरा-तफरी मच गई, 
जब मेडिकल करवाने पहुंचे दो पक्षों 
के बीच विवाद हो गया। देखते ही 
देखते दोनों पक्षों में जमकर हंगामा 
शुरू हो गया और एक-दूसरे पर ईंट-
पत्थर बरसाए गए। वही कुछ हमलावर 
हथियारों के साथ इमरजेंसी में जा घुसे, 
जिसके बाद मरीजो, डॉक्टरों व स्टाफ 
कर्मियों ने अपने आप को केबिन में 
बंद कर जान बचाई। प्रत्यक्षदर्शियों के 
अनुसार, विवाद के दौरान दोनों पक्षों 
की ओर से जमकर पथराव किया 
गया। इससे अस्पताल परिसर में कुछ 
समय के लिए तनावपूर्ण स्थिति बन 
गई। बताया जा रहा है कि एक पक्ष 
जिस गाड़ी में मेडिकल करवाने के 
लिए अस्पताल पहुंचा था, उसे भी 
निशाना बनाया गया। हमलावरों ने 
हथौड़ों से गाड़ी पर ताबड़तोड़ वार 
कर तोड़फोड़ की।मामले की सूचना 
मिलते ही थाना डिवीजन 2 की पुलिस 
ने मौके पर पुहंच कर दोनों पक्षों के 
लोगों को अलग करवाया। वही पुलिस 
ने कुछ युवकों को भी हिरासत में लिया 
गया। बताया जा रहा है कि दोनों पक्षों 
में पहले गिल रोड पर पुरानी रंजिश के 
चलते झगड़ा हुआ था। जिसके बाद 

एक पक्ष के घायल लोग महिलाओं 
सहित सिविल अस्पताल में मेडिकल 
जांच करवाने पुहंचे। वही तभी दूसरे 
पक्ष के लोग भी हथियारों सहित 
अस्पताल में आ पुहंचे। जहा दोनों 
पक्षो में फिर से गाली गलौच होने लगी। 
जिसके बाद दोनों पक्षों में इमरजेंसी 
के बाहर जमकर ईंट- पत्थर चले। 
जिस दौरान इमरजेंसी के बाहर खड़े 
कई वाहन भी श्रातिग्रस्त हुए। देखते ही 
देखते इमरजेंसी के बाहर खड़े लोगों 
की भीड़ में भगदड़ मच गई। जिसके 
बाद पुलिस को सूचित किया गया।
{मरीजों के परिजनों ने बनाई 
वीडियो.... 
दोनों पक्षों में चल रहे विवाद की 
कुछ वीडियो भी सामने आई, जिसे 
अस्पताल में आये मरीजों के परिजनों 
ने सोशल मीडिया पर वायरल किया। 
वीडियो में कुछ लोग बेखौफ होकर 
गाड़ी में तोड़फोड़ करते नजर आ रहे 
हैं। अस्पताल जैसी संवेदनशील जगह 

पर इस तरह खुलेआम हंगामा और 
तोड़फोड़ होने से सुरक्षा व्यवस्था पर 
सवाल खड़े हो गए हैं।
{अस्पताल की सुरक्षा व्यवस्था पर 
सवाल...
आपको बता दे कि सिविल अस्पताल 
में पहले भी मारपीट और हंगामे की 
घटनाएं सामने आती रही हैं। इसके 
बावजूद इमरजेंसी वार्ड के बाहर 
दिनदहाड़े ईंट-पत्थर चलना और 
हथौड़ों से गाड़ी पर हमला होना 
अस्पताल की सुरक्षा व्यवस्था पर 
गंभीर सवाल खड़े करता है। अस्पताल 
में उपचार के लिए आने वाले मरीजों 
और उनके परिजनों की सुरक्षा को 
लेकर भी चिंता बढ़ गई है। इस संबंध 
में थाना डिवीजन नंबर 2 के प्रभारी 
जसवीर सिंह ने बताया कि दोनों पक्षों 
को शांत करवा मेडिकल करवाने के 
लिए कहा गया है जिसके बाद दोनों 
पक्षों को थाने में बुला बयान दर्ज कर 
अगली करवाई की जाएगी।

फोटो-अकाश मांडी

रेलवे पुलिस थाने के सामने से वाहन लेकर प्लेटफार्म तक 
पहुंच रहे लोग, पुलिस- लोग भोले हैं! नियम का नहीं पता 

ईंट-पत्थर और हथौड़ों से हमला; मरीजों में दहशत

कब रुकेगा गोलियों का सिलसिला; परुानी रजंिश 
में कपड़ा, प्रापर्टी कारोबारी की गोलिया ंमार हत्या

पहले ई-रिक्शा तो अब बाइक और एक्टिवा लेकर प्लेटफार्म पर पहुंचे लोग तीन दोस्तों को छोड़ने पहुंचा था कारोबारी, हमलावरों ने घेरा

450-500 करोड़ की सड़क, 15 से 50 फीट तक धंस रहीं, निगम के पास एक जवाब... अंडरग्राउंड केबल ही एकमात्र वजहसमर एक्सक्लूसिव

1981 में 6.4 लाख, अब 20 लाख पार आबादी; महानगर की नसों में 50 साल पुरानी पाइपलाइनें! 
लक्की मेहता | लुधियाना   

समर न्यूज 

चार दशक में लुधियाना की आबादी करीब 
तीन गुना बढ़कर 2026 के अनुमान के 
अनुसार 20.16 लाख हो गई है। 1981 में 
यह आबादी करीब 6.42 लाख थी। शहर के 
विस्तार और बढ़ते ट्रैफिक के साथ सड़कों 
पर करोड़ों रुपये खर्च किए जा रहे हैं, लेकिन 
कई इलाकों में पानी, सीवरेज और स्टॉर्म 
सीवर की लाइनें 40-50 साल पुरानी बताई 
जा रही हैं। इसका असर लगातार सड़क 
धंसने की घटनाओं के रूप में सामने आ 
रहा है। 26 जून को सग्गू चौक के पास, 
30 जुलाई को हीरो बेकरी चौक और 6 
अगस्त को किचलू नगर में सड़क धंसने 
की घटनाएं हुईं। अधिकारियों के अनुसार 
अंडरग्राउंड केबल डालने के दौरान पुरानी 
पाइप लाइनें टूटने से पानी मिट्टी में रिसता है 
और जमीन कमजोर होकर सड़क धंस जाती 
है। नगर निगम कमिश्नर ओजस्वी अलंकार 
ने पुरानी सीवर लाइनों को दुरुस्त करने के 
लिए तकनीकी विशेषज्ञों की मदद से योजना 
तैयार करने की बात कही है।

लक्की महेता | लधुियाना   
समर न य्ूज 

शिरोमणि अकाली दल न ेपार्टी सगंठन को 
मजबतू करने के उद्देश्य स ेहर्ष बाहरी को 
जिला अकाली जत्था लधुियाना (शहरी) 

का जनरल सके्रेटरी 
नियकु्त किया ह।ै 
नई जिम्मेदारी मिलने 
पर हर्ष बाहरी ने 
पार्टी के वरिष्ठ 
नतेतृ्व का आभार 

जतात े हएु कहा कि वह सगंठन की 
मजबतूी के लिए परूी निष्ठा, ईमानदारी 
और समर्पण के साथ कार्य करेंग।े 
उन्होंन ेकहा कि पार्टी नतेतृ्व न ेउन पर जो 
विश्वास जताया है, वह उनके लिए सम्मान 
के साथ बड़ी जिम्मेदारी भी है। सगंठन को 
जमीनी स्तर पर मजबतू करना और पार्टी 
की नीतियों को घर-घर तक पहुचंाना उनकी 
प्राथमिकता रहगेी। उन्होंन कहा कि वरिष्ठ 
नतेाओं के मार्गदर्शन में कार्यकर्ताओं को 
साथ लकेर पार्टी को मजबतू किया जाएगा। 
हर्ष बाहरी न ेकहा कि यवुाओं को पार्टी 
स े जोड़न े के साथ परुान े और समर्पित 
कार्यकर्ताओं को भी साथ लकेर चलन ेपर 
विशषे ध्यान दिया जाएगा। उन्होंन ेकहा कि 
कार्यकर्ताओं का सम्मान और एकजटुता 
सगंठन की सबस ेबड़ी ताकत ह।ै लोगों की 
समस्याओं और सझुावों को पार्टी नतेतृ्व 
तक पहुचंान ेके लिए भी वह सक्रिय रूप 
स ेकार्य करेंग।े

26 जून सग्गू चौंक ऑन होटल के पास धंसी सड़क। 30 जुलाई को हीरो बेकरी चौंक के पास सड़क धंसी।

^किचलू नगर में सड़क धंसने के बाद निगम ने मरम्मत कार्य युद्धस्तर पर शुरू कर दिया है। 
निगम कमिश्नर ओजस्वी अलंकार निगरानी कर रहे हैं। शुक्रवार देर रात उन्होंने डीसी हिमांशु 
जैन के साथ घटनास्थल का जायजा लिया। इस दौरान उन्होंने संबंधित अधिकारियों को 
चौबीसों घंटे काम जारी रखते हुए जल्द से जल्द मरम्मत कार्य पूरा करने के निर्देश दिए। निगम 
की टीमें सड़क धंसने के कारणों की जांच के साथ क्षतिग्रस्त हिस्से को दुरुस्त करने में जुटी 
हैं। अधिकारियों को आसपास की इमारतों की सुरक्षा सुनिश्चित करने के निर्देश भी दिए गए हैं। 
प्रशासन की प्राथमिकता लोगों की सुरक्षा और यातायात व्यवस्था को जल्द सामान्य करना है। 6 अगस्त किचलू नगर के पास सड़क धंसीं।

2011 से 2026 तक सड़कों 
के धंसने का सिलसिला... 

निगम कमिश्नर ओजस्वी और डीसी हिमांशू जैन अधिकारियों को 24 घंटे काम कर मरम्मत पूरी करने के निर्देश दिए 

-2011: पुरानी ईंटों वाली स्टॉर्म सीवर 
लाइन फटने से सड़क धंसी। एक ट्रक पूरा 
सड़क में समा गया और ड्राइवर की मौत।
-2019: मानसून में भारी दबाव के बाद 
काका मैरिज पैलेस रोड और सग्गू चौक के 
पैच पर सड़क धंसी।
-5 जुलाई 2020: 20 फीट लंबा और 15 
फीट गहरा गड्ढा बन गया। 
-14 फरवरी 2022: सीवर लीकेज से 
सड़क करीब 2 फीट धंस गई।
-25 सितंबर 2022: मैनहोल चैंबर की 
दीवार ढह गई और सड़क धंस गई।
-26 जून 2026: सग्गू चौक स्थित होटल 
के पास सड़क करीब 15 फीट धंस गई।
-30 जुलाई 2026: हीरो बेकरी चौक के 
पास सड़क धंसने के साथ कार भी गड्ढे में 
चली गई।
-6 अगस्त 2026: किचलू नगर में 
ल्यालपुर स्वीट्स के पास करीब 50 फीट 
सड़क धंस गई।

सुनील शिंगार | लुधियाना  
 समर न्यूज 

वैसे तो रेलवे स्टेशन के प्लेटफार्म 
तक किसी भी वाहन को जाने 
की अनुमति नहीं रहती। लेकिन 
इन दिनों प्लेटफार्म पर दो पहिया 
और तीन पहिया वाहन पहुंच रहे 
हैं। बड़ी बात यह है कि इन वाहनों 
के प्लेटफार्म पर पहुंचने के लिए 
जो रास्ता है वह आरपीएफ थाने 
के ठीक आगे से है। लेकिन इन 
लोगों को रोकने वाला कोई भी नहीं 
है। वैसे तो रेलवे पुलिस का दावा 
है कि 24 घंटे स्टेशन की सुरक्षा 
व्यवस्था पुख्ता है। लेकिन लोगों 
द्वारा रेलवे स्टेशन के प्लेटफार्म 
तक वाहन लेकर जाना कहीं ना 
कहीं इन दावों को खोखला कर 
रहा है। बड़ी बात यह है कि रेलवे 
पुलिस के अधिकारी भी इसको 
गलत मानते हैं लेकिन उनका यह 
भी कहना है कि यह भोले भाले 
लोग हैं जिनको पता ही नहीं की 
प्लेटफार्म पर दो पहिया वाहन 
लेकर जाना है या नहीं।

अशवनी पाहवा | लुधियाना  
 समर न्यूज 

शहर में आपराधिक घटनाओं 
पर लगाम लगाने के पुलिस 
के दावों के बीच शुक्रवार देर 
रात टिब्बा रोड के स्वतंत्र नगर 
इलाके में फिर से गोलियां चल 
गईं। पुरानी रंजिश के चलते 
25 वर्षीय कपड़ा व प्रापर्टी 
कारोबारी हरजिंदर सिंह की 
पांच गोलियां मारकर हत्या कर 
दी गई। हरजिदर अपने तीन 
दोस्तों को छोड़न के लिए कार 
से स्वतंत्र नगर पहुंचा था। इसी 
दौरान कार सवार पांच-छह 
युवकों ने उसकी कार के आगे 
अपनी गाड़ी लगा दी और उसे 
घेर लिया। हमलावरों ने पहले 
उसके साथ मारपीट की और 
इसके बाद ताबड़तोड़ फायरिंग 
कर दी। घटना में हरजिदर के 
माथे और शरीर पर करीब पांच 
गोलियां लगी, जिसने अस्पताल 
पुहंचने से पहले ही दम तोड़ 
दिया।
वही वारदात का सीसीटीवी 
फुटेज भी सामने आया है। 
जिसमे हमलावरों को हरजिदर 
की कार रोककर उसे और उसके 
साथियों को घेरते हुए देखा जा 
सकता है। गोलियां चलते ही 
हरजिंदर के तीन साथी जान 
बचाने के लिए गली की तरफ 
भाग गए, जबकि वह कार से 
बाहर नहीं निकल सका। इसके 
बाद हमलावरों ने उसे कार से 
बाहर निकालकर मारपीट की 
और फिर गोलियां मार दीं।

पीड़ित पर गोलियां चलाता आरोपी। गाड़ी पर भी गोलियों के निशान। विलाप करते परिवार के सदस्य। 		  - हरजीत सिंह काका

ई- रिक्श लेकर घूम रहा व्यक्ति। बाइक और एक्टिवा। आरपीएफ थाने के सामने से निकल प्लेटफार्म पर पहुंचते हैं वाहन।

 वाहन पर यात्रियों को प्लेटफार्म पर छोड़ने व लेने जाते लोग 
साथी ने पत्थर फेंककर बचाने का किया प्रयास

खाना खाने के बाद दोस्तों को छोड़ने आया था

पहले भी दर्ज था मामला, कुछ आरोपी पीओ

परिवार का इकलौता बेटा था हरजिंदर

हमलावरों की हुई पहचान, आरोपियों को पकड़ने के लिए पुलिस कर रही छापेमारी

15 दिन में चार जगह फायरिंग, पुलिस के हाथ खाली

बताया जा रहा है कि जो लोग 
प्लेटफार्म पर अपने वाहन लेकर 
पहुंच रहे हैं वह यात्रियों को छोड़ने 
के लिए या फिर ट्रेन से उतरने वाले 
यात्रियों को लेने के लिए जाते हैं। ऐसा 
किया जाना भी नियमों के खिलाफ 
है। क्योंकि स्टेशन के प्लेटफार्म पर 
किसी भी निजी वाहन का जाना 
मुमकिन ही नहीं है। किसी आपात 
स्थिति में पुलिस या स्टेशन प्रशासन 
के लोगों को ही प्लेटफार्म पर वाहन 
ले जाने की अनुमति रहती हैं। इसके 
इलावा निजी वाहन को प्लेटफार्म पर 
नहीं जाने दिया जा सकता। अगर 
कोई व्यक्ति यह नियम तोड़ता है तो 
रेल नियमों के तहत उस पर कार्रवाई 
करने का प्रावधान भी है। 
{थाने के आगे बने रैंप का नाजायज 

फायदा उठाते लोग...
रेलवे स्टेशन के आरपीएफ थाने के 
बिल्कुल बाहर एक रैंप बना हुआ 
है जो कि प्लेटफार्म नंबर एक पर 
जाता है। इस रैंप का रास्ता आम 
लोगों के लिए भी खुला रहता है। वहां 
एक तरफ रेलवे के अधिकृत प्राइवेट 
कंपनी के लोगों का एक माल गोदाम 
भी बना हुआ है। उस माल गोदाम में 
पार्सल के बड़े-बड़े नग लेकर दिन 
भर वाहन पहुंचते हैं। ऐसे में वहां पर 
दिन भर वाहनों की आवाजाही लगी 
रहती है जिसके चलते कुछ लोग 
सवारियों को लेकर दो पहिया और 
तीन पहिया वाहन लेकर भी प्लेटफार्म 
पर जा पहुंचते हैं जिनको रोकने वाला 
कोई नहीं। 
{ दिव्यांग लोगों के लिए व्हीलचेयर 

विकल्प... 
कई बार ऐसा भी देखा जाता है कि 
ट्रेन मे दिव्यांग लोगों को सफर करना 
होता है। चलने फिरने में असमर्थ ऐसे 
लोगों को प्लेटफार्म के रास्ते ट्रेन तक 
पहुंचाने के लिए व्हीलचेयर विकल्प 
है ना कि निजी वाहन। यह व्हीलचेयर 
रेलवे स्टेशन के स्टेशन मास्टर या 
फिर अन्य अधिकारी के दफ्तर में 
मौजूद रहती है। दिव्यांग व्यक्ति के 
साथ आए उसके परिजन स्टेशन 
अधिकारियों से यह व्हीलचेयर लेकर 
दिव्यांग व्यक्ति को ट्रेन में चढ़ाते या 
फिर ट्रेन से उतार कर निजी वाहन 
तक ले जाते हैं। बाद में व्हीलचेयर 
स्टेशन अधिकारियों को वापस करना 
भी अनिवार्य होता है। 

सीसीटीवी फुटेज में दिखाई दे रहा है कि हरजिंदर के एक साथी ने उसे बचाने के लिए हमलावरों पर पत्थर फेंके। इस 
दौरान एक हमलावर ने उसके साथियों को खदेड़ने के लिए उनकी तरफ भी गोलियां चलाईं। इसके बाद हमलावर वापस 
हरजिंदर की कार के पास पहुंचे और उसपर फायरिंग कर दी। हत्या के बाद आरोपितों ने कार में जमकर तोड़फोड़ की 
और अपनी कार में बैठकर मौके से फरार हो गए।

हरजिंदर सिंह शुक्रवार रात अपने तीन दोस्तों के साथ कार में खाना खाने के लिए बाहर गया था। खाना खाने के बाद वह 
दोस्तों को छोड़ने के लिए स्वतंत्र नगर स्थित अपने घर के पास आया था। उसके दोस्तों की एक्टिवा घर के बाहर खड़ी थी 
और उन्हें वहां से अपनी एक्टिवा लेकर वापस जाना था। रात करीब 11:30 बजे जैसे ही उनकी कार गली के पास पहुंची, 
दूसरी कार में सवार हमलावरों ने रास्ता रोक लिया और वारदात को अंजाम दिया। घटना टिब्बा थाना के इलाके की है, 
जहा गोलियों की आवाज से इलाके में दहशत फैल गई। वारदात के बाद आसपास के लोग भी घरों से बाहर निकल आए।

मृतक के पिता के अनुसार हमलावरों से पुरानी रंजिश चली आ रही थी। करीब दो महीने पहले उक्त हमलावरों के खिलाफ 
उसके बेटे के दोस्तों ने मामला भी दर्ज करवाया था। बताया जा रहा है कि इस मामले में आरोपित पक्ष के कुछ युवक पीओ 
घोषित हो चुके हैं। परिवार का आरोप है कि पुराने मामले में कार्रवाई न होने के कारण आरोपितों के हौसले बुलंद थे। जिसकी 
रंजिशन उन्होंने इस घटना को अंजाम दिया है।

हरजिंदर अपने परिवार का इकलौता बेटा और कमाने वाला था। उसके पिता आटो चलाते हैं, जबकि मां 
हाउसवाइफ हैं। बेटे की हत्या के बाद परिवार में मातम पसरा हुआ है। परिजनों ने आरोपितों की गिरफ्तारी नहीं 
होने तक पोस्टमार्टम करवाने से इन्कार करने की बात कही है। उन्होंने जरूरत पड़ने पर बस्ती जोधेवाल चौक पर 
प्रदर्शन करने की चेतावनी भी दी है।

टिब्बा थाना के एसएचओ गगनदीप सिंह ने बताया कि फायरिंग की सूचना मिलते ही पुलिस टीम मौके पर पहुंच 
गई थी। घटनास्थल और आसपास लगे सीसीटीवी कैमरों की फुटेज को कब्जे में लेकर हमलावरों के खिलाफ 
मामला दर्ज कर दिया गया है। आरोपियों की पहचान सनी माल्टन, रवि, बॉबी व मोहित और उनके 3 अज्ञात 
साथियों के साथ रूप में हुई है। आरोपितों की गिरफ्तारी के लिए छापेमारी की जा रही है।

लुधियाना में पिछले करीब 15 दिनों में अलग-अलग स्थानों पर फायरिंग की चार घटनाएं सामने आ चुकी हैं। 
ऐसे में इस हत्या ने पुलिस की सुरक्षा व्यवस्था और अपराधियों पर शिकंजा कसने की कार्रवाई पर सवाल खड़े 
कर दिए हैं। हर मामले में पुलिस के पास सीसीटीवी फुटेज भी है और परिवार की ओर से आरोपितों के संबंध 
में जानकारी भी दी जा रही है। लेकिन सभी मामलों में आरोपित फरार बताए जा रहे है। इससे पहले दुगरी, चीमा 
चौक, फिरोजपुर रोड स्तिथ ग्रैंड वॉक के बाहर भी गोलियां चलाई जा चुकी है। हालांकि पुलिस ने सभी मामलों 
में एफआईआर दर्ज कर दी है, लेकिन किसी भी मामले में अभी तक कोई गिरफ्तारी नही हो सकी है।

^बीते दिनों ई रिक्शा लेकर एक व्यक्ति प्लेटफार्म पर पहुंचा था जिसको जुर्माना किया है। अब दो पहिया वाहन लेकर उसके 
चालक प्लेटफार्म पर पहुंचे हैं इसकी जानकारी नहीं है। लोग भोले भाले हैं और उनको नहीं पता की प्लेटफार्म पर वाहन 
लेकर नहीं जाना चाहिए। ऐसे लोगों के लिए अब शख्ती की जाएगी। अगर लोग नहीं मानते तो बनती कार्रवाई की जाएगी।
				    	                     -युद्धवीर, कमांडर आरपीएफ, लुधियाना 

मां बगलामुखी धाम में सुख-समृद्धि यज्ञ श्रद्धा और भक्तिभाव से आयोजित किया

मां बगलामुखी धाम में श्रद्धालुओं ने की विश्व शांति की प्रार्थना
श्रद्धा

नीलकमल मोनू | लुधियाना  
 समर न्यूज 

पक्खोवाल रोड स्थित मां बगलामुखी 
धाम में महंत प्रवीण चौधरी के 
सानिध्य में सुख-समृद्धि यज्ञ श्रद्धा 
और भक्तिभाव से आयोजित किया 
गया। यज्ञ के दौरान हजारों श्रद्धालुओं 
ने एकजुट होकर विश्व शांति, सुख-
समृद्धि और परिवारों की खुशहाली 
के लिए विशेष प्रार्थना की। मंदिर 
परिसर मां बगलामुखी के भजनों 
और जयकारों से गूंजता रहा। मंदिर 
सेवकों ने भजन-कीर्तन के माध्यम 
से मां का गुणगान किया, जबकि 

महिला श्रद्धालुओं ने मां बगलामुखी 
का अलौकिक श्रृंगार किया। 
इस अवसर पर महंत प्रवीण चौधरी 
ने श्रद्धालुओं को संबोधित करते हुए 
संयुक्त परिवार की महत्ता पर प्रकाश 
डाला। उन्होंने कहा कि सुख-दुख में 
परिवार के सदस्यों को हमेशा एकजुट 

रहकर एक-दूसरे का साथ देना चाहिए। 
उन्होंने कहा कि यज्ञ और प्रार्थना से 
परिवार में सुख-शांति के साथ समाज 
में भी सकारात्मकता का संचार होता है। 
यज्ञ के बाद मां को भोग अर्पित कर 
श्रद्धालुओं में प्रसाद वितरित किया 
गया। इस अवसर पर मनप्रीत छतवाल, 

सुनील महाजन, रमन घई, जतिंद्र सूद, 
मोहित सूद, सुधीर महाजन, गौरव 
कालिया, सुनील हांडा, जतिन सूद, 
संदीप सूद, तरुण चौधरी, परमवीर 
चौधरी, नरिंद्र सिंगला, इकबाल सिंह, 
बलजीत त्रिखा, गौतम सचदेवा सहित 
बड़ी संख्या में श्रद्धालु उपस्थित रहे।

हर्ष बाहरी शिअद के जिला 
अकाली जत्था लुधियाना 
के जनरल सेक्रेटरी नियुक्त

सिविल अस्पताल में मेडिकल कराने पहुंचे दो पक्ष भिड़े


